
Texte
Transcription diplomatique
                                                     TROISIESME EPISTRE.

SI vne choſe biẽ affectée nous doit cauſer meſ-||contentement, pour ne ſortir tel
effect que nous || deſirons : à voſtre aduis, ma dame, euz ie point  oc-||caſion  de
faſcherie dernieremẽt, lors qu'eſtant en || voſtre logis, & auec bien bõne deuotion
de vous || communiquer quelque affaire, ie n'euz moyen || d'auoir part à vos bons
propos ? Vrayment i'euſſe || voluntiers adonc ſouhaité (bien que cõtre le deb-||uoir
de ma conſcience) & encores ſouhaiterois || quelque relique de maladie à vostre
ſœur, pour || m'estre comme dernierement honneſte couuertu-||re de vous voir. Ce
neantmoins en ce deffault ie || me ſuis deliberé y ſatisfaire par lettre, laquelle ie ||
vous pry estimer au lieu de la preſence, & com-||me vraye meſſagere du coeur. Et
ce pendant aui-||ſer s'il y à choſe ou il vous plaiſe m'employer : Cõ-||me celuy qui ce
faiſant estimera ſe beatifier par || merites, au paradis de vos graces. Duquel encor
|| que par ſeruices la porte me feut interdicte, ſi y || penſeray-ie auoir part, par la
grande ardeur de la || foy, que i'ay en voſtre debonnaireté : A laquelle [f. D8r°]

ma dame ie me recommande d'vn coeur qui vous || eſt du tout voué. [f. D8v°]

